
HYRJE: 
               Klubi i deputeteve vepron me një qëllim të përbashkët dhe të vetëm - përmes zgjidhjeve ligjore që të arrihet barazia gjinore dhe avancimi i të drejtave të femrave, përfshirja e tyre aktive në procesin e vendimmarrjes në shtetin si dhe përforcimi i dhe përhapja e demokracisë në të gjitha sferat e shoqërisë maqedonase.  

              Në bazë të rregullores për organizimin dhe fushëveprimin e Klubit të deputeteve të Kuvendit të Republikës së Maqedonisë, e me qëllim të mundësimit të qasjes gjithëpërfshirëse në punën profesionale, të pavarur, efikase, transparente, objektive, e para së gjithash të përgjegjshme të Klubit - vlera të përfshira në planin strategjik, në periudhën e kaluar u përgatit raport për vitin 2018.   

Në pajtim me nenin 5 të rregullores për organizimin dhe fushëveprimin e Klubit përgatitet raport vjetor për aktivitetet, qëllimet dhe punën që u dorëzohet anëtarëve, kryetares së Klubit dhe kryetarit të Kuvendit.  Raporti vjetor për punën e Klubit do të publikohet edhe në faqen zyrtare të Klubit. 
Që të përfshihen aktivitetet e Klubit nga fillimi i mandatit të përbërjes aktuale të deputeteve, me propozim të deputeteve në takimin e punës të mbajtur më 4 shkurt 2019, si mbindërtim të Raportit vjetor, është përpiluar ky raport periodik. 
Në këtë raport periodik krahas aktiviteteve nga viti 2018, janë përfshirë edhe aktivitetet nga viti 2017. 

    MBLEDHJA KONSTITUIVE NË KLUBIN E DEPUTETEVE 

· Klubi i deputeteve të Kuvendit të Republikës së Maqedonisë mbajti mbledhje konstituive më 6 korrik, në të cilën koordinatorja u propozua dhe i zgjodh deputete e LSDM-së, Gjulumser Kasapi, ndërsa u dakorduan që deputetet e partive parlamentare, të delegojnë anëtarë të kryesisë së klubit. 
· Në periudhën e ardhshme katërvjeçare për anëtare të kryesisë u deleguan dhe u zgjodhën:  Liljana Kuzmanovska dhe Emilija Aleksandrova nga VMRO-DPMNE, Irena Stefoska si deputete e pavarur, Liljana Popovska nga DOM, Sonja Mirakovska nga PRSD, Shpresa Hadri nga BDI, Teuta Bilalli nga BESA, Tatjana Prentoviq dhe Meri Llazarova nga LSDM dhe Daniella Rangellova nga VMRO-DPMNE, me funksion kryetare e Komisionit për Mundësi të Barabarta të Femrave dhe Meshkujve të Kuvendit të Republikës së Maqedonisë. 
·  U parapa që Klubi i deputeteve të veprojë me një qellim të përbashkët dhe të vetëm që të iniciojë zgjidhje ligjore qe te arrihet barazia gjinore dhe avancimi i të drejtave të femrave, përfshirja e tyre aktive në procesin e vendimmarrjes në shtetin si dhe përforcimi i dhe përhapja e demokracisë në të gjitha sferat e shoqërisë maqedonase. 
 TAKIMI I KLUBIT TË DEPUTETEVE ME TEMË:  "KLUBI I DEPUTETEVE, ARRITJET DHE PRIORITETET" 

· Klubi i deputeteve të Kuvendit të Republikës së Maqedonisë mbajti takim me temë:  "Klubi i deputeteve, arritjet dhe prioritetet".  
Në takimin ishin të pranishëm anëtaret e Klubit të deputeteve të Kuvendit të Republikës së Maqedonisë, ish-koordinatoret dhe zëvendëskoordinatoret e Klubit, përfaqësuesit e organizatave joqeveritare dhe ndërkombëtare, Institutit demokratik nacional dhe Komisionit Evropian. 
· Fjalime përshëndetëse në takimin kishin prof. dr. Gjulumser Kasapi, koordinatore e Klubit të deputeteve dhe Daniella Rangellova, kryetare e Komisionit për Mundësi të Barabarta të Femrave dhe Meshkujve të Kuvendit të Republikës së Maqedonisë. 
· Në diskutimin morën pjesë deputetja Liljana Popovska, ish-koordinatore e Klubit, Katerina dimeska, Savka Todorovska nga KNBGJ-LOFM, deputetet dhe ish-koordinatore e Klubit Liljana Kuzmanovska dhe Sonja Mirakovska, Daniella Dimitrievska nga LFM, ish-koordinatorja e Klubit, ndërsa sekretare e përgjithshme e Kuvendit të Republikës së Maqedonisë Cvetanka Ivanova, Gjuner Nebiu nga Iniciativa civile e femrave ANTIKO, ish-deputetja Lidija Dimova, Suzana Musli për femrat nga komuniteti etnik, aktivistja civile Violeta Drakulevska, Gzime Hajredini nga OJQ "Dora e artë" - Tetovë, ish-deputetja Tanja Tomiq dhe Aleksandra Cvetkovska nga Instituti demokratik nacional. 
· Në kuadër të takimit u ndanë letra falënderimi për ish-koordinatoret dhe zëvendëskoordinatoret e Klubit dhe themeluesit e Klubit të deputeteve të Kuvendit të Republikës së Maqedonisë dhe atë:  Ministrisë së Punës dhe Politikës Sociale; Këshillit Nacional për Barazi Gjinore - LOFM - themelues; Lobi i femrave maqedonase - LFM - themelues; Savka Todorovska  - pjesëmarrëse në themelimin e Klubit; Elena Grozdanova - pjesëmarrëse në themelimin e Klubit; Liljana Popovska - pjesëmarrëse në themelimin e Klubit; Daniella Dimitrievska - pjesëmarrëse në themelimin e Klubit; Blagorodna Mingova-Krepieva - koordinatore e Klubit të deputeteve; Sillvana Boneva- zëvendëskoordinare e Klubit të deputeteve; Katerina Dimeska - koordinatore  Klubit të deputeteve; Eleonora Petrova Mitevska - koordinatore e Klubit të deputeteve; Sonja Mirakovska - koordinatore e Klubit të deputeteve; Sllavica Gërkovska - koordinatore e Klubit të deputeteve; Tanja Tomiq - koordinatore e Klubit të deputeteve si dhe të Institutit demokratik nacional. 

MBLEDHJA E KRYESISË SË KLUBIT TË DEPUTETEVE 

· Me kërkesë të deputetes Liljana Kuzmanovska, më 24 korrik 2017 u mbajt mbledhje e Kryesisë së Klubit të deputeteve të Kuvendit të Republikës së Maqedonisë, në të cilën u shqyrtuan raste konkrete, që kanë të bëjnë me pozitën dhe statusin e femrës, në lidhje me vendin e punës. 
· Në mbledhjen u miratua konkluzioni në vijim:  Klubi i deputetëve të Kuvendit të Republikës së Maqedonisë, në veprimin e tij udhëhiqet nga principet e barazisë gjinore, mbrojtja e të drejtave të femrave dhe avancimi i statusit të tyre në shoqëri.  Prandaj, Klubi do të angazhohet për ta mbrojtur pozitën e femrës, në planin privat dhe profesional. 
· Qëndrimi i Klubit të deputeteve, gjithmonë ka qenë, dhe do të jetë, se kur ka shkelje të të drejtave të femrave, institucionet kompetente në shtet, sipas cilësdo bazë të veprojnë në pajtim me Kushtetutën dhe ligjet, përkatësisht Ligjin për marrëdhënie pune. 

Punëtori me moton "Ndërtojmë ura mirëkuptimi"

· Në organizim të UN women dhe Lobit të femrave maqedonase (LFM), në Strugë më 21 dhe 22 shtator u mbajt Punëtori me moton "Ndërtojmë ura mirëkuptimi2, në të cilin morën pjesë anëtare të Klubit të deputeteve të Kuvendit të Republikës së Maqedonisë. 
· Në punëtorinë fjalim mbajtën edhe znj. Gjylymser Kasapi, koordinatore e Klubit të deputeteve, znj. Ermira Lubani dhe Dominika Stojanoska, përfaqëques të Trupit të KB për barazi gjinore dhe përforcim të femrave (UN Women). 
· Për përvojat pozitive nga puna e deputeteve foli znj. Cvetanka Ivanova, sekretare e përgjithshme e Kuvendit të Republikës së Maqedonisë, ndërsa znj. Daniella Dimitrievska, drejtoreshë ekzekutive e Lobit të femrave maqedonase foli për Klubin e deputeteve - për misionin e vet, vizionin, kompetencën dhe për përvojat dhe rezultatet pozitive. 
· Znj. Neda Maleska Saçmaroska, eksperte dha vështrim mbi Konceptet themelore dhe futjen e perspektivës gjinore në rrjedhat kryesore, gjë që ishte përgatitje për punën në grupe, në të cilat morën pjesë të gjitha deputetet për Mundësi të barabarta kundruall një qasjeje të barabartë - politika:  Vlerësimi i ndikimit të politikave në aspekt gjinor. 
· Në fund të punëtorisë pjesëmarrëset rekomanduan të organizohen më shumë punëtori të tilla, në të cilat do të ketë mundësi të jenë të pranishëm dhe të debatojnë për tematika të ndryshme gjinore, deputetët nga të gjitha partitë politike të përfaqësuara në Dhomën legjislative. 
PREZANTIMI I KANDIDATËVE PËR KRYETARE TË KOMUNAVE  

· Klubi i deputetëve të Kuvendit të Republikës së Maqedonisë në bashkëpunim me Institutin demokratik nacional NDI, organizoi promovim të kandidatëve për zgjedhjet e ardhshme lokale në Republikën e Maqedonisë.   Kandidatët për kryetaret dhe bartëset e listave të këshilltarëve i përshëndetën dhe u dëshiruan fushatë të suksesshme Gjylmser Kasapit, koordinatore e Klubit të deputeteve, Daniella Rangellova, kryetare e Komisionit për Mundësi të Barabarta të Femrave dhe Meshkujve dhe Kris Henshoi, drejtor i NDI-së. 
· Nga 15 kandidatë për kryetare në promovimin u prezantuan 10 kandidate:  Dafina Stojanovska, kandidate për kryetare e komunës së Gostivarit e koalicionit të udhëhequr nga VMRO-DPMNE, Zhaklina Jovanovska, kandidate për kryetare e komunës së Nagoriçanit të Vjetër, e koalicionit të udhëhequr nga LSDM-ja, Jadranka Biban, kandidate e pavarur për kryetare e komunës së Debarcës, Marija Xhons (Jones), kandidate për kryetare e komunës së Qytetit të Shkupit të së Majtës, Milikije Halimi, kandidate për kryetare të komunës së Qytetit të Shkupit, e BESËS, Nermin Tellovska, kandidate për kryetare e komunës së Çairit, e koalicionit të udhëhequr nga VMRO-DPMNE, Sonja Stamenkova, kandidate për kryetare e Makedonska Kamenicës, e koalicionit të udhëhequr nga LSDM-ja, Teuta Arifi, kandidate për kryetare e Tetovës, e BDI-së dhe Snezhana Maneva, kandidate e pavarur për kryetare e komunës së Dojranit. 
· Pas prezantimit të kandidateve kishte diskutim në të cilin u shpreh mbështetje e madhe për 15 kandidatët për kryetare të komunave dhe 50 bartëse të listave për këshilltare, gjë që është numër i pakënaqshëm sipas deputeteve aktuale që luftojnë për më shumë femra në strukturat vendimtare në jetën shoqërore dhe politike në Republikën e Maqedonisë. 
Shënimi i 15 vjetorit të formimit të Klubit të deputeteve në Kuvendin e Republikës së Maqedonisë  


· Me rastin e këtij jubileu, fjalime mbajtën:  z.  Talat Xhaferi, Kryetar i Kuvendit të Republikës së Maqedonisë; znj. Frosina Tashevska-Remenski, nënkryetare e Kuvendit të Republikës së Maqedonisë; znj. Cvetanka Ivanova, sekretare e përgjithshme e Kuvendit të Republikës së Maqedonisë; znj. Luiza Viton, koordinatore e përhershme e Kombeve të Bashkuara në Republikën e Maqedonisë; znj. Liljana Popovska, një nga themelueset e Klubit të deputeteve dhe ish-kryetare e Komisionit për Mundësi të Barabarta të Femrave dhe Meshkujve; znj. Daniella Rangellova, kryetare e Komisionit për Mundësi të Barabarta të Femrave dhe Meshkujve; znj. Daniella Dimitrievska, drejtoreshë e Lobit të femrave maqedonase; znj. Savka Todorovska, kryetare e KNBGJ-KOFM dhe z.  Kris Henshou, drejtor i NDI-së.  Në diskutimin, gjithashtu, morën fjalë më shumë deputete aktuale dhe ish-deputete. 
· Klubi i deputeteve u formua më 7 mars 2003 në kuadër të projektit rajonal të Paktit për stabilitet - grupi për barazi gjinore, me ndihmë të partnerëve lokalë Lobi i femrave maqedonase, KOFM dhe Seksioni për menaxhim me barazinë ndërmjet gjinive në Ministrinë e punës dhe politikës sociale. 
· Në 15 vitet e kaluara, Klubi i deputeteve veproi bashkërisht edhe me një qëllim të vetëm, e kjo është që të iniciojë zgjidhje ligjore për arritjet e barazisë gjinore dhe avancimin e të drejtave të femrave, përfshirjen e tyre aktive në procesin e vendimmarrjes në shtetin, si dhe përforcimin dhe përhapjen e demokracisë në të gjitha sferat e shoqërisë maqedonase. 

Forcimi i kapaciteteve të Klubit të deputeteve 
              

· Klubi i deputeteve në organizim të Organizatës për siguri dhe bashkëpunim në Evropë - Misioni në Shkup (OSBE), mbajti trajnim me temë "Përforcimi i kapaciteteve të Klubit të deputetëve" 
· Trajnimi u zhvillua përmes paneleve të ardhshme:  Klubi i deputetëve - arritja dhe mundësitë (ku u prezantuan arritjet e deritanishme të Klubit të deputeteve dhe u diskutua për mundësitë e mëtutjeshme të Klubit); Komunikimi me qytetarët - përvojat dhe sfidat (deputetet folën për përvojat e tyre personale në komunikim me qytetarët dhe me çfarë sfida janë ballafaquar); deputetet dhe shoqatat e qytetarëve (në këtë sesion ishin të pranishëm disa shoqata të qytetarëve që i prezantuan përvojat e tyre nga takime me deputetet dhe të cilat kishin propozime interesante dhe drejtime për bashkëpunimin e mëtutjeshëm. 
· Me trajnimin kaluan sesionet:  Zhvillimi organizativ, Komunikimi me Qytetarët, Forcimi i Klubit të deputeteve - Çfarë mund dhe çfarë do të bëjmë bashkërisht, Forca e të folurit publik, Teknikat e zërit në të folurit publik, Të folurit publik. 
· Në trajnimin u propozuan më shumë aktivitete për punën e mëtejme të Klubit të deputeteve ndër të cilat Plani strategjik-Plan veprimi për punën e Klubit, pastaj të formohen ekipe nga të gjithë anëtaret e Klubit që do të punojnë në tema konkrete që do të realizohen bashkë. 
· Sipas pjesëmarrësve dhe organizatorit të trajnimeve jo vetëm që i përmbushi por edhe i tejkaloi pritjet nga të dyja anët, kështu që bashkëpunimi ndërmjet Klubit të deputeteve dhe OSBE-së do të vazhdojë edhe në të ardhmen. 

Delegacioni i Kuvendit në takim rajonal për barazi gjinore dhe korrupsion 
· Delegacioni i Kuvendit të Republikës së Maqedonisë, të përfaqësuar nga koordinatorja e Klubit të deputeteve Gjulumser Kasapi, dhe deputetet Liljana Kuzmanovska dhe Katerina Kuzmanovska, mori pjesë në takim rajonal në Saraevë, të organizuar nga Misioni i OSBE-së në Bosnjë e Hercegovinë, në bashkëpunim me Zyrën e OSBE-së për institucione demokratike dhe të drejta të njeriut dhe OSBE organizata për siguri dhe bashkëpunim në operacionet e Evropës në rajonin, me temë "Barazia gjinore dhe korrupsioni". 
· Fokusi gjinor në masat e antikorrupsionit përmes përfshirjes së barazisë gjinore në politikat e krijimit të ligjeve dhe zbatimi i tyre i vërtetë, ishin dimensionet themelore në takimin rajonal. 
· Konkluzioni i cili doli nga takimi rajonal në Sarajevë, ishte krijimi i mekanizmave me të cilat do të dizajnohet politika e përbashkët për barazi gjinore ndërmjet vendeve nga rajoni, vazhdimi dhe thellimi i bashkëpunimit rajonal. 

Takim pune i Klubit të deputeteve për buxhetim të përgjegjshëm gjinor të politikave dhe buxhetimit 
· Klubi i deputeteve, në bashkëpunim me UN Women dhe Ministrinë e Punës dhe Politikës Sociale, mbajti takim pune tematike me titull "Krijimi i përgjegjshëm gjinor i politikave dhe buxheteve". 
· Ky takim si pjesë përbërëse e serisë së punëtorive kishte për qëllim diskutimin e temave me rëndësi për avancimin e barazisë gjinore, si dhe definimin e qëllimeve strategjike dhe vizionit të Klubit për çështje që janë me rëndësi kryesore kur bëhet fjalë për rolin dhe statusin e femrës në shoqërinë tonë. 
· Në takimin e punës, theksi kryesor ishte vënë në buxhetimin përgjegjës gjinor si qasje ose vegël e cila anëtarëve të Parlamentit mund t’u shërbejë që të ftojnë në transparence më të madhe të vendimeve të buxhetit, si dhe raportim në angazhimet për barazinë gjinore. Kjo i përmbush të gjitha përpjekjet dhe angazhimet që të arrihet barazia gjinore, me atë që e orienton vëmendjen në barazinë në asocimin e financave publike.

· „Fakti se buxhetimi përgjegjës gjinor është njëra nga veglat e rëndësishme në trnsformimin e shoqërisë, e cila ka për qëllim t’u përgjigjet nevojave të grupeve të ndryshme, me ndikim e imponoi përkufizimin e sferave strategjike dhe qëllimeve përkatëse nga të cilat dalin aktivitetet, korniza kohore dhe institucionet përgjegjëse për zbatimin e tij. Me buxhetimin përgjegjës gjinor bëhet evident kontributi i femrave dhe sugjerohet në vlerën e punës së papaguar të femrës. Në Kuvend, deputetet duhet t’i identifikojnë komponetet buxhetore në buxhet dhe në këtë kuptim gjatë shfrytëzimit të proceseve buxhetore duhet të merret parasysh aspekti gjinor“, theksoi në punëtori znj. Gjulumsere Kasapi, koordinatore e Klubit të Deputeteve. 
· Deputetja Liljana Kuzmanovska rikujtoi për përvojat që datojnë qysh nga viti 2009, kur në niel lokal për herë të parë filloi me pilot-iniciativat për buxhetim përgjegjës gjinor dhe kur kjo temë ende ishte e panjohur. Ajo theksoi se e domosdoshme është mbështetja e vazhdueshme me qëllim të avancimit të kapaciteteve dhe insitucioneve qendrore dhe vetëqeverisjeve lokale për zbatimin e tij në të gjitha politikat e sektorit. 
· Nën mentorimin e znj. Neda Maleska-Saçmaroska, eksperte për buxhetimin përgjegjës gjinor, deputetet diskutuan për lidhjen e procesit të krijimit të politikave dhe miratimit të buxheteve me funksionin mbikëqyrës të Kuvendit dhe cilat janë çështjet specifike gjinore kryesore që deputetet i detektojnë kur i shqyrtojnë programet dhe buxhetet. 
 
SAMITI I FEMRAVE LIDERE POLITIKE

· Në kornizat e Samitit të femrave lidere politike, që sivjet u mbajt në Vilnus, Lituani, mori pjesë edhe Delegacioni i Kuvendit të Republikës së Maqedonisë, i përbërë nga: koordinatorja e Klubit të Deputeteve Gjulumsere Kasapi, dhe deputetet Irena Stefoska, Liljana Kuzmanovska dhe Mirsada Emini-Asani. Porosia kryesore dhe agjenda e shumicës së temave që u diskutuan në këtë Samit, ishte liderizmi i femrave politikave të cilat e ndryshojnë botën.
· Delegacioni i Maqedonisë në mënyrë aktive mori pjesë në këtë Samit dhe në fjalimin e vet u përqendrua në temat rreth barazisë dhe përfaqësimit të femrave në politikën e Maqedonisë. Në mesin e shumë temave në të cilat u përqendrua delegacioni i Maqedonisë, veçanërisht u potencua rëndësia e Klubit Parlamentar të Deputeteve, si dhe kontributin që e bëri ky klub në kornizat e avancimit të legjislativit, veçanërisht rritjes së përqindjes së pjesëmarrjes së femrave dhe meshkujve si tema që e rregullojnë barazinë gjinore.

DEBATI PUBLIK ME TEMË: „PLANI AKSIONAL PËR ZBATIMIN E KONVENTËS PËR PARANDALIMIN DHE LUFTËN KUNDËR DHUNËS NDAJ FEMRAVE DHE DHUNËS NË FAMILJE TË REPUBLIKËS SË MAQEDONISË 2018”


· Klubi i Deputeteve i Kuvendit të Republikës së Maqedonisë në bashkëpunim me Ministrinë e Punës dhe Politikës Sociale sot organizoi debat publik me temë: „Plani aksional për zbatimin e Konventës për parandalimin dhe luftën kundër dhunës ndaj femrave dhe dhunës në familje të Republikës së Maqedonisë 2018“, në të cilën ishin ftuar edhe përfaqësuesit e organizatave joqeveritare dhe ndërkombëtare dhe Komisionit Evropian.
· Fjalim përshëndetës pati koordinatorja e Klubit të Deputeteve, Gjulumsere Kasapi, e cila theksoi se Kuvendi paradokohe e ratifikoi Konventën e Këshillit të Evropës për parandalimin dhe luftën kundër dhunës ndaj femrave dhe dhunës në familje ose Konventën e Stambollit, ndërsa ngjarja e sotme iu përkushtua shqyrtimit të Planit aksional për zbatimin e dispozitave të Konventës dhe zbatimin e tij.
· Ministrja e Punës dhe Politikës Sociale, Milla Carovska, dhe sekretarja shtetërore, Jovana Trençevska, e prezantuan propozimin e Planit aksional për zbatimin e Konventës për parandalimin dhe luftën kundër dhunës ndaj femrave dhe dhunës në familje të Republikës së Maqedonisë 2018. Carovska theksoi se kjo nuk është vetëm çështje e femrave, por edhe çështje nacionale së cilës duhet t’i themi „jo“, Konventa e Stambollit është hapi i parë se ne si shoqëri jemi pozicionuar te shtetet të cilat i kanë thënë jo dhunës në familje.

· Luiza Viton në emër të OKB-së, e mbështeti ratifikimin e Konventës së Stambollit, si dhe mundësinë për pjesëmarrje në këtë Plan aksional dhe të jetë partneri ynë.
· Bashkëbisedueset u pajtuan se ky debat publik ishte mundësi e shkëlqyeshme të prononcohen të gjitha propozimet dhe vërejtjet konstruktive në lidhje me Planin, si dhe ajo se kjo nuk është vetëm çështje e femrave, por edhe çështje familjare që bashkërisht duhet të zgjidhet me ngritjen e vetëdijes shoqërore si dhe përfshirjen më të madhe të meshkujve dhe mendimeve të tyre në këtë rrugë në luftën kundër dhunës.

· Në fund të debatit publik, Kasapi theksoi se Konkluzionet e prononcuara do të përgatiten dhe miratohen në takimin e ardhshëm.


DREKË PUNE-MBLEDHJE E LOBIT TË GRUAS MAQEDONASE ME PARLAMENTARET
· Më 17 korrik 2018 Lobi i Gruas Maqedonase organizoi drekë pune me Klubin e Femrave pranë Kuvendit të Republikës së Maqedonisë me temë “Sfidat gjinore para kodit të ri zgjedhor”. 

· Në këtë mbledhje pune ishte organizuar dhe realizuar takimi me parlamentaret e Kuvendit të Republikës së Maqedonisë përfaqësuese të të gjitha partive. Në takim ishin të pranishme 30 deputete përfaqësuese, anëtare në Komisionin për Mundësi të Barabarta dhe Klubin e Deputeteve si dhe sekretarja e përgjithshme pranë Kuvendit të Republikës së Maqedonisë.

· Në mbledhje ishte diskutuar për mënyrat e implikimit të politikave nacionale në nivel lokal, por njëkohësisht ishte diskutuar për prezantimin e politikave gjinore lokale me përpjekjet, sukseset dhe mossukset e veta para Kuvendit.

· Një theks i veçantë ishte vënë për përpilimin e amendamentit për përmirësimin e numrit të femrave të kandiduara për kryetare komunash. Në mbledhje u dhanë më tepër ide dhe propozime për zgjidhjen e kësaj çështjeve përmes ndryshimeve të amendamenteve në Kodin zgjedhor. Kodi i ri zgjedhor për femrat paraqet sfidë të re dhe mundësi për barazi më të madhe gjinore të femrave në shoqëri.  

· Ishte formuar edhe grup pune për përpilimin e amendamenteve dhe lobimin për përmirësimin e numrit të kandidateve për pozitën e kryetares së komunës, ky grup pune u mblodh edhe një herë më 30 korrik dhe doli me propozime për të cilat do të diskutohet në mbledhjen e Klubit të Deputeteve.

KLUBI I DEPUTETEVE NË TAKIM ME LIDERËT E RINJ TË TAXHIKISTANIT
· Klubi i Deputeteve mbajti takim me delegacionin e Taxhikistanit, të përbërë nga 15 liderë të rinj-kampionë për çështjet gjinore në vendin e tyre. Takimi ishte me propozim të misionit të OSBE-së në Shkup, në të ishin të pranishme Gjulumsere Kasapi, koordinatore; Daniella Rangellova, kryetare e Komisionit për Mundësi të Barabarta të Femrave dhe Meshkujve dhe anëtare e Klubit; Ivana Tufegxhiq, koordinatore e Klubit të Rinisë, si dhe deputetet Liljana Kuzmanovska, Meri Llazarova dhe Liljana Zaturoska. Delegacionin e shoqëruan Xhef Bili, udhëheqës i Seksionit për Çështje Politike të OSBE-së dhe Dimitar Spasenoski.

· Në takim u diskutua për shkaqet e formimit të Klubit dhe misionin e tij, rolin e Klubit, përparësitë dhe mangësitë e kuotave për gjininë më pak të përfaqësuar dhe stereotipat me të cilat ballafaqohen femrat në politikë.

· Gjulumsere Kasapi u përqendrua edhe në aktivitetet e organizuara e të realizuara me mbështetjen e organizatave ndërkombëtare dhe e theksuan rëndësinë nga mbështetja e meshkujve për arritjen e qëllimeve për barazinë gjinore.
· Ivana Tufegxhiq i njoftoi të pranishmit me procesin e përpilimit të Ligjit për të rinj me përfshirjen e organizatave joqeveritare dhe të rinjve të partive politike, si dhe me gjendjen pas disa çështjeve aktuale, siç janë garancia rinore, largimi i intelektualëve dhe aktivizmi rinor, dhe pastaj e theksoi edhe rolin e lëvizjes studentore në vend.
· Liderët e rinj të Taxhikistanit e prezantuan projektin që OSBE-ja e zbaton në vendin e tyre për përforcimin e të drejtave të femrave, përmes të cilit janë ndërtuar rrjeta të femrave, rrjeta të të rinjve dhe rrjeta të meshkujve që mbështesin femra, ndërsa zbatohen edhe trajnime për mentorim me participimin e përfaqësuesve të partive politike dhe sektorit joqeveritar. Ata theksuan se edhe krahas numrit të vogël të parlamentareve në parlamentin e tyre, është formuar Aleanca e femrave parlamentare dhe punojnë në ndryshimet e ligjeve në drejtim të arritjes së barazisë më të madhe gjinore. Qëllimi i tyre është të kenë femra në të gjitha pozitat dhe nivelet e shoqërisë. Ata treguan interes për masat që Maqedonia i ndërmerr në luftën me dhunën në familje.
· Në fund të takimit, Kasapi falënderoi për vizitën dhe për interesin e treguar për punën e Klubit dhe gatishmërinë për bashkëpunim në të ardhmen edhe në nivel parlamentar. 

U HAP DHOMA E FEMRAVE TË KLUBIT TË DEPUTETEVE
· Klubi i Deputeteve i Kuvendit të Republikës së Maqedonisë, në vigjilje të festës 11 Tetori – Ditës së Kryengritjes së Maqedonisë, organizoi hapjen e Dhomës së Klubit të Deputeteve. 
· Fjalim hyrës pari koordinatorja e Klubit të Deputeteve, Gjulumsere Kasapi, e cila ishte decide me qëndimin e vet se: Klubi i Deputeteve duhet bashkërisht të veprojë dhe të kontribuojë, në të kundërtën nuk duhet të ekzistojë.
· Kryetari i Kuvendit të Republikës së Maqedonisë, Talat Xhaferi, si iniciator i idesë për formimin e Dhomës, theksoi se ndiqet shembulli i Parlamentit të Suedisë për ruajtjen dhe promovimin e femrave deputete dhe bartëse të funksioneve në Kuvend dhe trupat e punës në Kuvend. Në këtë Dhomë, Klubi i Deputeteve do të funksionojë, do të mbajë mbledhje, takime, do të pranojë delegacione dhe do të shoqërohet.
· Qëllimi i Dhomës është të ruhet dhe kultivohet memoria institucionale, të dëshmojë për historinë dhe të jetë nxitje për të gjithë të rinjtë që ndryshe të shikojnë rolin e femrave në politikë, potencoi nënkryetarja e Kuvendit, Frosina Tashevska-Remenski, duke shtuar se për herë të parë janë grumbulluar nënshkrimet e të gjithë deputetëve që të rritet kuota për përfshirjen e femrave, përkatësisht të jetë 50:50.
· Kuotat të jenë paralele me cilësinë. Kjo përbërje parlamentare e ka përgjegjësinë historike dhe mundësinë të ndikojë në një mënyrë ndryshe në dialog. Nuk bëhet fjalë për emancipimin e femrave, por të punohet në emancipimin e meshkujve për dobitë e përfshirjes së barabartë të femrave në të gjitha sferat e veprimit – theksoi ish koordinatorja e Klubit, Sllavica Gërkovska. 
· Kjo ngjarje ishte mundësi e bukur që në një vend të grumbullohen anëtaret dhe koordinatoret e mëhershme dhe aktuale të Klubit të Deputeteve, si dhe të gjitha ato që kanë kontribuar për rolin e femrës në jetën politike dhe në jetën shoqërore në përgjithësi. Pastaj, u falënderuan për mbështetjen parezervë Kryetari Xhaferi dhe sekretarja e përgjithshme e Kuvendit, Cvetanka Ivanova.
MBLEDHJA E KLUBIT TË DEPUTETEVE PËR ASPEKTIN GJINOR DHE NDRYSHIMET KLIMATIKE

· Klubi i Deputeteve në bashkëpunim me UNDP-në, për herë të parë në Kuvend inicoi lidhjen e dy çështjeve të rëndësishme – aspektin gjinor dhe ndryshimet klimatike.
· Në Dhomën e Femrave, koordinatorja e Klubit të Deputeteve në Kuvendin e Republikës së Maqedonisë, Gjulumsere Kasapi, kryetarja e Komisionit për Mundësi të Barabarta të Femrave dhe Meshkujve, Daniella Rangellova, si dhe përfaqësuesit e UNDP-së, NDI-së, Ministrisë së Mjedisit Jetësor dhe Planifikimit Hapësinor dhe Ministrisë së Punës dhe Politikës Sociale diskutuan si komisionet dhe trupat zyrtarë në Parlament mund të japin kontributin e vet në marrjen e madhe të veprimeve të orientuara në zbutjen dhe zvogëlimin e ndryshimeve klimatike dhe vunerabilitetin e meshkujve dhe femrave nga ndryshimet klimatike. 
· Konkluzioni kryesor i mbledhjes ishte se kjo problematikë meriton vëmendje të madhe edhe me këtë qëllim, më 3 dhjetor në Kuvend, do të organizohet debat publik me temë: Aspekti gjinor i ndryshimeve klimatike. Me këtë zyrtarisht do të shënohet edhe fillimi i Konferencës për Ndryshimet Klimatike (COP24), ku kjo problematikë merr rëndësi më të madhe. 
TAKIM PUNE I KLUBIT TË DEPUTETEVE ME TEMË „MARTESAT E TË MITURVE“


· Klubi i Deputeteve mbajti takim pune me temë „Martesat e të miturve“. Ngjarja u organizua në bashkëpunim me Institutin Demokratik Nacional (NDI). Në takimin e punës ishin të pranishëm deputetet e më tepër grupeve parlamentare në Kuvendin e Republikës së Maqedonisë. 
· Koordinatorja e Klubit të Deputeteve, Gjulumsere Kasapi, në fjalimin hyrës tha se martesat e të miturve janë problem në nivel ndërkombëtar. I theksoi vërejtjet e Komitetit për të Drejtat e Fëmijës pranë Kombeve të Bashkuara dhe Raportit të Konventës për eliminimin e të gjitha formave të diskriminimit mbi femrat në RM. 
· Nesime Salioska, drejtoreshë ekzekutive e РОМА СОС Prilep i prezantoi konstatimet dhe rekomandimet e hulumtimit të zbatuar në RM prej tyre me temë „Zona gri ndërmjet traditës dhe të drejtave të fëmijëve“.
· Cvetanka Ivanova, sekretare e përgjithshme e Kuvendit të RM-së, e cila ishte përfshirë në hulumtim si eksperte juridike, u përqendrua në kornizën juridike dhe theksoi se RM-ja nuk ka sistem të integruar i cili i referohet këtij problemi dhe për këtë shkak, për fat të keq, përjashtimi bëhet rregull. Edhe pse në Kushtetutën dhe në ligj është përcaktuar kufiri i poshtëm, heshturazi, RM-ja lejon lidhjen e martesave me 16 vjet, sepse hulumtimi i saj kishte treguar se asnjë kërkesë e parashtruar për lidhjen e martesës nën 18 vjet, deri më tani nuk është refuzuar, dhe kjo nuk guxon të lejohet. Nevojiten ndryshime në legjislacionin ekzistues, duke e përfshirë nenin 197 të Kodit penal dhe nenin 16 të Ligjit për familje, si dhe ligjet për arsimin fillor dhe të mesëm.
· Përfaqësuesit e Ministrisë së Punës dhe Politikës Sociale, Drejtësisë, Arsimit dhe Punëve të Brendshme biseduan për aktivitetet momentale si dhe aktivitetet e ardhshme të ministrive të tyre. 
· Gjulten Mustafova dhe Svetllana Cvetkovska nga Ministria e Punës dhe Politikës Sociale theksuan se Ligji për familjen do të ndryshohet dhe pritet të përfundojë deri në gusht 2019 dhe ftoi në diskutim gjithëpërfshirës për ligjin, dhe se në këtë moment po përpilohet Ligji për dhunë të bazuar në gjini dhe është i pari në rajon i këtij lloji. 
· Tatjana Kikerekova nga Ministria e Drejtësisë theksoi se është me rëndësi të veprohet në faktorët që e gjenerojnë këtë dukuri si dhe në parandalim. 
· Naziktere Sulejmani, Ministria e Arsimit, theksoi se me futjen e arsimit të detyrueshëm të mesëm, ka më tepër rezultate në lidhje me zvogëlimin e kësaj dukurie. 
· Jasminka Angellova nga Ministria e Punëve të Brendshme ndau të dhëna statistikore në lidhje me nenin 197 të Kodit Penal për vitin 2017 (12 vepra penale kundër 17 kryerësve) dhe vitin 2018 (18 vepra penale kundër 24 kryerësve), por edhe apeloi që Dhoma Ligjvënëse t’i miratojë ndryshimet ligjore, ndërsa ata si Ministri gjithsesi do të sigurojnë zbatimin e tyre.
· Në kurnizat e diskutimit në të cilin ishin të pranishëm deputetet, deputeti Samka Ibraimoski dhe përfaqësuesit e ministrive, është dhënë mbështetje e gjerë për ndryshim sa më të shpejtë të nenit 197 të Kodit Penal. Ishte propozuar në vend të nocionit „martesat e të miturve“, të përdoret nocioni „martesat e fëmijëve“ në pajtim me konventat ndërkombëtare.
DEBAT PUBLIK: MBËSHTETJA GJATË ZBATIMIT TË POLITIKAVE SOCIALE, MASAVE DHE BUXHETIT PËR FAMILJET NJËPRINDËRORE
· Komisioni për Mundësi të Barabarta të Femrave dhe Meshkujve në Mbledhjen e Tetë mbajti debat publik me temë: Mbështetja gjatë zbatimit të politikave sociale, masave dhe buxhetit për familjet njëprindërore.

Debati publik u mbajt në bashkëpunim me Klubin e Deputeteve, ndërsa me iniciativë të Organizatës Civile për Familjet Njëprindërore „Një mundet“ Shkup. 

· Në debat krahas anëtarëve dhe zëvendësanëtarëve të Komisionit ishin ftuar: të gjithë deputetët e Kuvendit të RM-së, ministrja e Punës dhe Politikës Sociale të RM-së, IP Qendra Ndërkomunale për Punë Sociale, Agjencia e Punësimit e RM-së, Agjencia Nacionale për Programe Arsimore Evropiane dhe Mobilitet, koordinatoret për mundësi të barabarta të ministrive të RM-së, kryetarët e komunave, komisionet lokale për mundësi të barabarta, përfaqësuesit e organizatave ndërkombëtare, profesorët universitarë, ekspertët, Instituti për Studime Gjinore, përfaqësuesit e sektorit të OJQ-së nga kjo sferë, si dhe përfaqësuesi i Komisionit Evropian.
· Mbledhjen e hapi kryetarja e Komisionit për Mundësi të Barabarta të Femrave dhe Meshkujve të Kuvendit të RM-së, Daniella Rangellova, me ç’rast fjalim të tyre patën Gjulumsere Kasapi, koordinatore e Klubit të Deputeteve të Kuvendit të RM-së, Doroti Paçkova, kryetare e OC „Një mundet“ dhe përfaqësuesja e Ministrisë së Punës dhe Politikës Sociale të RM-së, Sofija Spasovska. 
· Në diskutim u përfshin deputetet: Julijana Nikollova, Mirsada Emini Asani, Zhaklina Peshevska, Vesna Damçevska Ilievska, Jagoda Shahpaska dhe Maja Moraçanin, ekspertja juridike Mersiha Smailoviq, përfaqësuesit e organizatave joqeveritare Gjuner Nebiu nga iniciativa civile e femrave ANTIKO, Naum Ribaroski nga Iniciativa për prindëri të përbashkët dhe përgjegjëse pas shkurorëzimit dhe Gjulten Mustafova nga Ministria e Punës dhe Politikës Sociale të RM-së.
· Pas diskutimi u miratuan këto konkluzione: 

· Saktësimi shtesë i të drejtave ekzistuese dhe riformulimi i tyre me aktet ligjore dhe nënligjore, si dhe masat e veçanta specifike për kontekstet e ndryshme të familjeve njëprindërore;                       

· Hapja e mundësive për banim të pavarur;

· Krijimi i mekanizmave për punësim cilësor;

· Analiza dhe dhënia kuptim tjetër sistemit të beneficioneve sociale me para dhe hapja e mundësive reale për kompensimet përkatëse; 

· Masat e përfshira nga Dokumentet nga sfera e mbrojtjes sociale, të miratuara nga Qeveria e RM-së, në të cilat ka vështrim të familjeve njëprindërore të bashkohen në menaxhimin e qendrës sociale me resurse për familjet njëprindërore (Programi nacional për zhvillimin e mbrojtjes sociale, Strategjia nacionale për zvogëlimin e varfërisë,  

· Të avancohen kapacitetet e institucioneve relevante të ngarkuara në zbatimin efikas të trajtimit, masave dhe të drejtave të prindërve të vetëm, të cilët janë sensibilë në mënyrë të pamjaftueshme për temën në fjalë;

· Përmirësimi dhe avancimi i Ligjit për familje për shkak të shënimit të dobësive, dhe harmonizimi i nocioneve të përkufizuara edhe në ligjet për mbrojtje sociale dhe mbrojtjen e fëmijëve; Aftësimi i terminologjisë që aludon në prindërinë e vetme si në rrezikun social, vetvetiu;

· Domosdoshmëria nga legjitimi i profesionit ekspertë gjinorë, profesionalë në tematikat senzitive gjinore specifike si familjet njëprindërore;

· Komisioni për Mundësi të Barabarta Ndërmjet Femrave dhe Meshkujve, ta inkorporojë në njërën nga pikat prioritare për përfaqësim, problematikën e familjeve njëprindërore dhe prindërit e vetëm;

· Të rritet roli mbikëqyrës i Kuvendit të Republikës së Maqedonisë në lidhje me çështjen për gjendjen e familjeve njëprindërore dhe prindërve të vetëm;

· Të sigurohet mekanizimi për zbatimin e plotë të inkluzionit social për të gjithë anëtarët / anëtaret e familjeve njërprindërore;

· Të sigurohet nga ana e Entit Shtetëror të Statistikës grumbullimi, mbikëqyrja, evalvimi dhe përpunimi i indikatorëve të saktë statistikorë për numrin dhe gjendjen e prindërve të vetëm në nivel nacional dhe lokal;

· Raporti nga kjo mbledhje të dorëzohet në të gjitha ministritë resore dhe vetëqeverisjet lokale; Konkluzionet të shqyrtohen dhe të veprohet me to.
Klubi i Deputeteve
Kryetare,

prof. dr. Gjulumsere Kasapi



RAPORT PERIODIK PËR PUNËN E KLUBIT TË DEPUTETEVE NË KUVENDIN E REPUBLIKËS SË MAQEDONISË 








6 korrik 2017








21 korrik 2017 





 27 korrik 2017








21-22 shtator 2017








6 tetor 2017 








7 mars 2018





20 mars 2018





ЗАЈАКНУВАЊЕ НА КАПАЦИТЕТИТЕ НА КЛУБОТ НА ПРАТЕНИЧКИ








16 maj  2018





7 qershor  2018 





8 qershor 2018





16 korrik 2018








17 korrik 2018





27 korrik 2018





10 tetor 2018





23 nëntor 2018





14 dhjetor 2018





25 dhjetor 2018

